
НИЙСЛЭЛИЙН БИЕИЙН ТАМИР, СПОРТЫН ГАЗАР 
 

ХӨРӨНГӨ, ОРУУЛАЛТЫН ЧИГЛЭЛЭЭР ХИЙСЭН АЖЛЫН ТАЙЛАН 
 
 

2022 оны 12 дугаар сарын 10                                                                          Улаанбаатар хот 
 

 
Нийслэлийн Хан Уул дүүргийн 4 дүгээр хороо, Ирээдүй орон сууцны дэргэд 

баригдаж байгаа Нийслэлийн Спортын цогцолборын газар эзэмших эрхийг с унгаж 
гэрчилгээ, гэрээ, кадастрын зургийг бүрэн гаргуулж авах ажлыг хийлээ.     

 
Нийслэлийн Засаг 
даргын 2013 оны 
А/899 дүгээр 
захирамжаар Хан-Уул 
дүүргийн  4-р хорооны 
нутаг дэвсгэр, 3-р 
цахилгаан станцын 
баруун талд орон 
сууцны “Ирээдүй 

хорооллын 
хэсэгчилсэн ерөнхий 
төлөвлөгөөний дагуу 
байршуулан 0,52 га 
олгосон бөгөөд 
Нийслэлийн Засаг 
даргын 2021 оны 
А/909 дүгээр 

захирамжаар газар эзэмших, ашиглах эрхийг 
сунгасан. Тус газар дээр Нийслэлийн Биеийн тамир, спортын газрын спорт цогцолборын 
барилга барих ажил үргэлжилж байгаа бөгөөд  цэвэр, бохир усны техникийн нөхцөлийн 
хугацаа дуусгавар болсон тул сунгаж өгөх хүсэлтийг 2022 оны 02 дугаар сарын 08-нд Ус 
сувгийн удирдах газарт хүргүүлсэн  боловч тус цогцолборын техникийн нөхцлийг олгох 
боломжгүй тухай мэдээллийг ирүүлсэн. 

Нийслэлийн Засаг дарга бөгөөд Улаанбаатар хотын Захирагч хуульд заасан чиг 
үүргийн дагуу Засгийн газрын хуралдаанд оруулж хэлэлцүүлэх, танилцуулах асуудалд 
биеийн тамир, спортын салбарын чиглэлээр оруулах саналыг ирүүлсэн маягтын дагуу 
боловсруулан  Нийслэлийн Засаг даргын Тамгын газрын Хууль, эрх зүйн хэлтэст 2022 оны 
02 дугаар сарын 16-ны өдөр хүргүүллээ. 

Нийслэлийн хөгжлийн 2023 оны төлөвлөгөөний төсөлд биеийн тамир, спортын 
чиглэлээр хийж хэрэгжүүлэх ажлын саналыг боловсруулан Нийслэлийн Засаг даргын 
Тамгын газрын Нийгмийн бодлогын хэлтэс, Хөгжлийн бодлого, төлөвлөлтийн  хэлтэст  
хүргүүлж, Нийслэлийн Иргэдийн төлөөлөгчдийн хурлаар хэлэлцүүлэхэд байгууллагын 
удирдлагыг байлцуулан тодорхой тайлбар өгч тус төлөвлөгөөг Нийслэлийн Иргэдийн 
төлөөлөгчдийн хурал 2022 оны 09 дүгээр сарын 29-ний өдөр батлан гаргалаа.  

 
Нийслэлийн засаг даргын тамгын газрын төрийн захиргааны удирдлагын хэлтэст 

хувийн хэвшил, төрийн бус байгууллагаар хэрэгжүүлж болох чиг үүрэг, ажил үйлчилгээний 
саналаа хавсралтаар өгөгдсөн хүснэгтийн дагуу боловсруулан  2022 оны 10 дугаар сарын 
04-ний өдрийн 3/192 тоот албан бичгээр хүргүүлсэн бол Нийслэлийн газар зохион 
байгуулалтын албанд “Нийслэлийн 2023 оны газар зохион байгуулалтын төлөвлөгөө”-ний 
төсөлд тусгуулах саналыг 2022 оны 10 дугаар сарын 07-ны өдөр хүргүүлж ажиллаа. 

 
Нийслэлд 30-40 мянган хүний суудал бүхий “Үндэсний төв цэнгэлдэх хүрээлэн” 

байгуулах ажлын талаар Нийслэлийн Газар зохион байгуулалтын алба, Нийслэлийн 
Хөрөнгө оруулалтын газраас мэдээлэл авч нэгтгэн Нийслэлийн Засаг даргын Тамгын 
газрын Нийгмийн бодлогын хэлтэст 2022 оны 02 дугаар сарын 17-ны өдөр хүргүүллээ. 

 
Нийслэлийн Засаг даргын 2022 оны 07 дугаар сарын 01-ний өдрийн А/968 дугаар 

захирамжаар нийслэл Улаанбаатар хотод 3х3 сагсан бөмбөгийн талбай байгуулах ажлыг 
“Хот тохижилтын газар” ОНӨААТГ хэрэгжүүлэхээр 30 гаруй байршлыг сонгосон. Дээрх  
байршлуудад Баянзүрх дүүргийн 8 дугаар хорооны Амгаланд байрлалтай “Нийслэлийн 
Хүүхэд залуучуудын сургалт хүмүүжлийн тусгай цогцолбор”-ын гадна талбайг багтааж 3х3 
сагсан бөмбөгийн талбайгаар тохижуулах талаар “Хот тохижилтын газар” болон Баянзүрх 
дүүргийн Тохижилт, нийтийн аж ахуйн хэлтэст 2022 оны 11 дүгээр сарын 04-ний өдөр хүсэлт 
тавьж шийдвэрлүүлсэн.  

 
Нийслэл болон Чингэлтэй, Баянгол, Баянзүрх, Налайх, Сүхбаатар дүүргүүдийн 

спорт цогцолборуудын барилгын гүйцэтгэл 76 хувьтай байна.  
 

Нийслэл болон 6 дүүргийн спорт цогцолборыг барих ажил 71.4 хувь (Чингэлтэй -
100%, Баянгол -100%, Налайх -95%, Нийслэл-40%, Сүхбаатар-40%, Баянзүрх 85%, 
Багахангай-40%)-тай үргэлжилж байна.   
 

1. Сүхбаатар дүүргийн спорт цогцолборын нийт өртөг 9.936,8 сая төгрөг өмнөх 
онуудад 2800.0 сая төгрөгийн санхүүжилт авсан. 2020 оны төсөвт 4,2 тэрбум төгрөг улсын 
төсөвт тусгагдсан боловч нь “ковид-19” цар тахлын улмаас ажил хийгдээгүй тул буцаж 
татагдсан. 2021 онд улсын төсөвт 1.500,0 сая төгрөг тусгагдсан. Үлдэгдэл санхүүжилт 
5.636.8 сая төгрөг байна.  

Барилга угсралтын ажил 40%-тай. 

2.Налайх дүүргийн спорт цогцолборын нийт өртөг 13.497,7 сая  төгрөг бөгөөд “Бүрд 
констракшн” ХХК дулааны ЦТП барих ажлыг дуусган гадна дулааны шугамын ажил 
үргэлжилж байна. Барилга угсралтын ажил 95%-тай. 

 

 
 
Баянзүрх дүүргийн спорт цогцолборын гүйцэтгэл 85%-тай үргэлжилж байна. 

Багахангай дүүргийн спорт цогцолборын 

барилгын 40%-ийг “Алтан шар говь” ХХК 

гүйцэтгээд байна.   

 

Нийслэлийн спорт цогцолборын 

гүйцэтгэгч “Үүрэг трейд” ХХК огторгуйн 

хийцэл бүхий тусгай зориулалтын 

дээврийг БНХАУ руу захиалсан нь 

хүлээгдэж байгаа тул барилгын ажлыг 

эхлүүлээгүй гүйцэтгэл нь 40%-тай 

байна. 

Баянгол дүүргийн спорт цогцолборыг 

“Молор констракшн” ХХК гүйцэтгэн 

ашиглалтад оруулсныг тус дүүргийн засаг 

даргын 2022 оны А/86 дугаар захирамжаар 

Баянгол дүүргийн Биеийн тамир, спортын 

хороо хүлээн авч үйл ажиллагаагаа 

эхлүүлсэн. 

 

 

Спорт цогцолборын барилга байгууламжын нэг маягийн эх загвар зургийг “Улаанбаатар 
хотын Гэр хорооллыг хөгжүүлэх, хөрөнгө оруулалтыг дэмжих хөтөлбөр” төслийн багтай 
хамтран зургийн даалгаврыг гарган өгч Бодь Пропертийз ХХК-иар хийлгэж 2020 онд 
батлуулсан. Дээрх нэг маягийн эх загвар зургаар Сонгинохайрхан дүүргийн Баянхошуу дэд 
төв, Баянзүрх дүүргийн Шар хад дэд төв, Сүхбаатар дүүргийн Дамбадаржаа дэд төвүүдийн 
спорт цогцолборуудыг барихаар төлөвлөсөн. 

  Үүнээс:  
1. Баянхошуу дэд төв: 

Сонгинохайрхан дүүргийн 40 
дүгээр хороонд баригдах 650 
хүний суудалтай спорт 
цогцолборын барилгын 
гүйцэтгэгч байгууллага болох 
“Стандарт холдинг” ХХК, 
“Химон констракшн” ХХК 
болон “Таны зам” ХХК-ын 2021 
онд гүйцэтгэгч байгууллагаар 
шалгарч 2022 онд 3 блокын 
суурийн ажлыг бүрэн хийж 
дуусган, зоорын давхрын 
цутгалтыг хийн барилгын нийт 
ажлын 50 хувийг гүйцэтгээд 
байна.  
2. Шархад дэд төв: Баянзүрх 
дүүргийн 24 дүгээр хороонд 

баригдах 400 хүний суудалтай спорт цогцолборын газрын асуудал шийдэгдэж, зураг төсөл, 
төсөв бүрэн хийгдсэн боловч хөрөнгийн асуудал шийдэгдээгүй улмаас хүлээгдэж байна.   
3. Дамбадаржаа дэд төвд шинээр баригдах спорт цогцолборын зураг төсөл хийгдсэн 

боловч барилга барих газрын асуудал шийдэгдээгүй улмаас хүлээгдэж байна.  

2.2.3.5. Ерөнхий боловсролын сургуулиудын биеийн тамир спортын талбайнуудыг 
стандартын дагуу тохижуулах, аж ахуйн нэгжид олгосныг цуцалж, сургуулийн 
эзэмшил газарт нь нэмж баталгаажуулна. 
 

Нийслэлийн ЕБС-иудын биеийн тамир, спортын гадна талбайн судалгааг 2021 онд 
бүрэн хийж дуусган түүнд үндэслэн 2022 онд СБД-н 2, ХУД-н 34, 52 дугаар сургуулийн гадна 
талбайг дүүргийн ЗДТГ-н санхүүжилтийг олгуулж суурийн ажлыг гүйцэтгэн, Монголын хөл 
бөмбөгийн холбоотой хамтран ОУ-ын стандарт шаардлага хангасан хөлбөмбөгийн хиймэл 
зүлгээр сольж, иж бүрэн тохижилтыг хийсэн.  

Нийслэлийн Засаг дарга бөгөөд Улаанбаатар хотын захирагчийн 2020-2024 оны үйл 
ажиллагааны хөтөлбөрийг хэрэгжүүлэх арга хэмжээний 2022 оны төлөвлөгөөнд Биеийн 
тамир, спортын чиглэлээр туссан 3 зорилт 15 арга хэмжээний хэрэгжилтийн дундаж 92 
хувьтай байна.  

